
EROSKIren konpromisoak Osasunaren eta 
Iraunkortasunaren arloan 
 

EROSKIk bere xedea indartu du; hau da, gizarte iraunkorrago baten alde egitea eta osasun 

eta ongizate maila handiagoa erdiestea, nola eta eskura jarrita elikadura osasungarri bat 

eramateko aukera. Batez ere elikaduraren arloan diharduen operadore bat izanik, bere gain 

hartzen du kontsumitzaile askoren hornitzaile nagusi izateak dakarren erantzukizuna.  

Hori dela bide, EROSKIk gaurkotu egin ditu osasunaren eta iraunkortasunaren alde hartuak 

dituen konpromisoak, eta dekalogo batean laburtu ditu, bere xedetzat hartuz osasunaren 

eta ongizatearen kalitatea hobetzea eta gizarte iraunkorragoa sustatzea. EROSKIk 

eguneratu egin ditu, jaio zenetik 50 urte joan diren honetan, kontsumitzaileekin eta 

gizartearekin izan dituen konpromisoak; hau da, bizi kalitatea hobetzen laguntzea eta 

gizartearen garapen iraunkorra sustatzea, eta, kooperatiba den aldetik, leial ari da bere 

izaera eta xede kooperatiboak betetzen.  

5.000 lagunek baino gehiagok lagundu dute konpromisoen dekalogo hau eratzen, hala nola 

bazkideek, langileek, bezeroek eta interes taldeek, eta hiru ardatz hauen inguruan dabil: 

elikadura segurtasuna; elikadura osasungarriarekiko eskuragarritasuna prezio xumean; eta 

informazioa. Hauek dira hamar konpromisoak: 

1. Elikadura segurtasunaren alde inplikatzea. 

2. Elikadura orekatua sustatzea. 

3. Haurren gizentasunari aurre hartzea. 

4. Nutrizio premia espezifikoei begiratzea. 

5. Kontsumo arduratsua egiten laguntzea. 

6. Tokian tokiko produktuak ugaritzea. 

7. Ongi eta merke jateko erraztasunak jartzea. 

8. Argitasunez eta gardentasunez jardutea. 

9. Langile gisa zaintzea. 

10. Bizimodu osasungarriagoa bultzatzea. 

Lehenengo lau konpromisoek zerikusia dute nutrizioarekin eta elikadura seguru, sano eta 

orekatu batekin. 

 

 1. Konpromisoa: ELIKADURA SEGURTASUNA   

 

Lehenengoari dagokionez, elikadura segurtasuna aipatzen du, zeina ezinbestekoa baita nola 

produktuetan —batez ere, marka propiokoetan— hala egoitzetan. EROSKIk prebentziozko 

kalitate plan bat du, eta, haren bitartez, 11.000 produkturen analisiak egiten ditu, eta 

urtean, 400 hornitzaile baino gehiago ikuskatzen. 

Hiru dira konpromiso honen lerro nagusiak. Batetik, produktuen trazabilitatea zaintzea, 

jatorritik dendaraino. Bestetik, horniketa prozesuan (garraioan, biltegiratzean eta dendan 

manipulatzean), hotz katea ez dela etengo bermatzea; eta, hala, produktuak behar bezala 

eta beren propietate guztiekin daudela ziurtatzea. Eta, bestetik, egunero eta eskakizun 

mailarik handienarekin ikuskatzea, analizatzea eta kontrolatzea. Horretarako, EROSKIk 

fabrikatzaile guztiak homologatzen ditu, eta produktuen kalitatea etengabe kontrolatzen 

du, analisi mikrobiologiko eta fisiko-kimikoen bidez. 

 

 

 2. Konpromisoa: ELIKADURA OREKATUA   

 

Banatzailea den aldetik, EROSKIk konpromisoa hartzen du elikadura orekatuaren eskaintza 

egiteko. Horretan ari da, batetik, dieta orekatuetan maiztasun handiz erabiltzen diren 

janari taldeak sustatuz. Bestetik, noizbehinka jatekoak diren janari taldeetatik, marka 

propioko produktuen errezetak berrikusiz eta horien nutrizio ezaugarriak hobetuz, hala 

nola gatza eta azukrea gutxituta eta gantz mota hobeak erabilita...  

Lan lerroak 

2013tik, EROSKI gutxituz joan da, eta 2017an, 325 tona azukre, gantz eta gatz kendu zituen 

bere markako produktuetatik. Horretaz gainera, landare-gantz partzialki hidrogenatuak 

edo trans gantzak kendu ditu marka propioko produktu guztietatik. Osasun arloko adituen 

aholkuak betez eta bezeroei entzunez, EROSKI lehen enpresa izan zen Espainian eta 

lehenengoetakoa Europan landare-gantz partzialki hidrogenatuak kendu zituena bere 

produktuetatik, trans gantz artifizialen iturri baitira. Oso prozesu konplexua izan zen trans 

gantz industrialak zituzten produktuak birformulatu edo ordezkatzearena, eta ahalegin 

handia eskatu zuen; bertan parte hartu zuten hornitzaileek era aktiboan, eta kalitate arloko 

laborategiaren laguntza izan zuten. Gainera, produktuen zaporea kalibratu zen dastatze 

ugari eginda; izan ere, kontsumitzaileek lehengoa bezain ona edo hobea zela sumatu behar 

zuten.  

 

Kooperatibak jarraituko du ildo horretan lanean, gamak hobetzeko eta bere markako 

produktuetatik murrizteko bai azukre erantsia, bai gatza eta bai gantz saturatuaren kopurua; 

horrela, horien ezaugarri lipidikoak hobetuko dira, aurreko urteetan baino are kopuru 

handiagoan murriztuta.  

Konpromiso horren lan lerroei dagokienez, nabarmentzekoa da palma eta koko gantzak 

kentzeko konpromisoa hartu duela marka propioko produktu guztietatik 2020rako.  

Hortik kanpo, nutrizio ezaugarri hobetuak dituzten produktuak eskaintzen ditu EROSKIk, 

EROSKI Sannia markaren bitartez, produktu-familia eta kategoria guztietan. 2011n sortua, 

EROSKI Sannia kontsumo handiko produktu lerro bat da, zeinetan maiz jaten ez diren 

produktuen kategorietan alternatiba hobetuak aurkituko baititu horren bila dabilenak. Sail 

honek 150 produktu inguru ditu, eta nabarmentzekoak dira gatz, azukre eta gantz kopuruak 

%25 eta %30 murriztuta dituztenak(gantzetan, batez ere saturatuak) merkatuko batez 

bestekoaren aldean.  

Gainera, hor dira produktu aberastuak ere, hala nola zuntza, omega 3 eta fitoesterolak 

(kolesterola murrizteko) gehitu zaizkienak; horrela, premia bereziak dituzten bezeroek 

irtenbide askotarikoak aurkituko dituzte.   

Produktu bat birfomulatzeko orduan, azterketa bat egin behar izaten da, ikusteko zein 

mantenugaitatik duen gehiegi. Nutrizio ezaugarriak argitu ondoren, enpresa hornitzaileen 

txanda iristen da, horiek birformulatu behar izaten baitute errezeta; horretarako hiru 

balidaziotatik pasatu behar du: kontsumitzaileen dastaketa (zaporearen kalitatea 

neurtzeko), nutrizio analisi teknikoa (produktu berriaren osaera ziurtatzeko) eta Sannia 

produktuaren etiketaren balidazioa (produktuetan osasunaren eta nutrizioaren arloan 

Europak duen araudira egokitzeko).  

 
 
 

  
 

 

 

 

EROSKIk irtenbide 
orekatuagoak 
eskaintzen ditu 
EROSKI Sannia 
markaren bitartez, 
produktu-familia eta 
kategoria guztietan. 

 3. Konpromisoa: HAURREN GIZENTASUNARI AURREA HARTZEA 

  
 

Haurren gizentasuna mehatxu handia da adin horretan direnentzat. Konpromiso horrek 

proaktibitateari ematen dio garrantzia gaitzari aurre hartzeko orduan. Ondorioz, EROSKIk 

konpromisoa hartu du nutrizio-piramidearen oinarrian diren produktuen kontsumoa 

sustatzeko eta gainerakoak hobetzeko haien kaloriak, gatza, azukrea eta gantza gutxituta.  

Helburu hori erdiesteko, EROSKIren konpromisoa da gazteentzat izaten diren bere markako 

produktuak birformulatzea, horien osaera aproposagoa izan dadin. 

Era berean, kooperatibak konpromisoa hartu du haurrei eta haien ingurune hurbilari —

eskola eta familia— ohitura osasungarriak erakusten indar berezia jartzeko; batez ere 

programa baten bitartez ari da konpromiso hori lantzen: Hazteko Energia, Elikadura eta 

Ohitura Osasungarrien gaineko Programa. EROSKI Fundazioak bultzatzen du, eta orain arte, 

Espainia guztiko 760.000 ikaslek baino gehiagok parte hartu dute. EROSKIk espero du bi 

milioi haur eta haien familiako baino gehiago heztea 2025erako. 

 

 

 

 

Ikasleak, EROSKI 
Fundazioaren 
Ohitura 
Osungarrien 
programako saio 
batean. 

http://energiaparacrecer.escueladealimentacion.es/es
http://energiaparacrecer.escueladealimentacion.es/es

 4. Konpromisoa: ELIKADURA PREMIA ESPEZIFIKOAK 

 

EROSKI lanean ari da premia bereziak dituztenei irtenbideak topatzeko. Kausa bat baino 

gehiago dago: 

- Alergiak, intolerantziak eta halako osasun mugak.  

- Bizitzako aro desberdinak: bizitzako etapa bakoitzerako, irtenbide egokituagoak, 

hasi haurretatik eta adinez nagusi direnetara.  

- Bizi estilo osasungarriagoak eta iraunkorragoak bilatzen dituztenentzat ere 

irtenbideak sustatzen ditu. 

 

Konpromiso honetan, kooperatibak elikadura espezifiko bat behar dutenei erantzuten die; 

betiere produktuen eskaintza segurua eginez, erosketa arrunt baterako bestekoa eta 

sakrifizio ekonomiko egokikoa. 

Zehazki, EROSKIk marka liderren 2.500 produktutik gorako sail espezifiko bat du, eta, 

gainera, marka propioko 550 produktu, glutenik  gabe eta %30 merkeago. Bestalde, 2018an, 

glutenik gabeko produktu sail berri bat aterako du, EROSKI markarekin. 

  

 

 5. Konpromisoa: KONTSUMO ARDURATSUAGOA ETA IRAUNKORRAGOA 

 

Elikatzeko orduan arduraz jokatuko bada, sanoa eta orekatua ez ezik, ardurazkoa eta 

iraunkorra ere izan behar du. EROSKIk zin dagi ingurunean egiten duen kaltea gutxituko 

duela, prozesuak, egoitzak eta produktuak hobetuta iraunkortasun ekonomiko, sozial eta 

etikoaren aldetik. EROSKIren bosgarren konpromisoan, funtsezkoa da baliabideak modu 

iraunkorrean erabiltzea, ingurumenean uzten den arrastoa gutxitzea, klima aldaketari 

aurrea hartzea eta bioaniztasuna babestea. Kooperatibak gutxitzen jarraituko du bere 

dendek, flota logistikoak eta produktuek uzten duten ingurumen arrastoa.  

EROSKIk belaunaldi berriko denden eredu energetikoa hobetu du, denda prototipo 

ekoefiziente bat sortuta, zeinak energia %60 gutxiago kontsumitzen baitu ohiko 

supermerkatu batekin alderatuta. Energiaren efizientzia horrela hobetzeko, azken 

belaunaldiko diseinu klimatikoa eta hotz instalazioak ezarri dira, baita LED erako argiztapen 

zentralizatua ere. Supermerkatuak eta hipermerkatuak ireki eta berritu ahala, EROSKI 

belaunaldi berriko eredu energetiko hau ari da aplikatzen denda guztietan, Zurekin eredu 

komertzialaren arabera. 

Horrez gain, ekimen gehiago gauzatu ditu azken urteetan, hala nola inbertsioak, mapa 

logistikoaren birkokatzea eta plataformetako prozesuen automatizazioa; horri esker, %27 

hobetu du, oro har,  hornidura kate osoko efizientzia logistikoa. 

Horrez gain, EROSKIren gogoa da kontsumitzailearen eskuragarri jartzea kontsumo eredu 

naturalagoak eta iraunkorragoak. Horretarako eta kontsumitzaileen hezkuntza 

hobetzeko, kooperatibak konpromisoa hartu du bere markan ekodiseinuaren irizpideak 

erabiltzen jarraitzeko, animalien ongizatea hobetzeko eta iraunkortasun diferentzialen 

irizpideak txertatzeko marka propioan (bereziki freskoetan). EROSKIk datozen urteetan 

ezarriko dituen ekintzen artean, hauek dira nabarmentzekoak: dozenaka substantzia  

artifizial kentzea bere markako produktuetatik, hala nola koloratzaileak, antioxidatzaileak 

eta kontserbagarriak; bi urteren buruan, EROSKI eta EROSKI Natur markako fruituei eta 

barazkiei uzta bildu ondotik egiten zaizkien tratamendu fitosanitarioak kentzea; produktu 

ekologikoen eta ekoizpen iraunkorragokoetatik datozen produktuak sustatzea; eta, 

2024rako, bere sareko dendetan saltzen diren arrautza guztiak lurrean hazitako oiloek 

errunak izatea. 

2017an, EROSKI bihurtu da Espainian txikizkako lehen banaketa katea, MSC Marine 

Stewardship Council erakundearen ikuskaritza gainditu duena; horri esker, ziurtatu ahal 

du bere zaintza kateko arrain freskoa arrantzaleku iraunkorretatik datorrela. Ziurtagiri 

horrekin, kooperatibak jauzi handi bat eman du bere Arrantza Iraunkorraren Politikan, 

konpromisoa hartua du-eta itsasoko ekosistema errespetatzen duten lekuetatik datorren 

arrain freskoa saltzeko. MSC arrantza ziurtagiriak arrantzalekua bezala ikuskatzen du arraina 

manipulatzeko prozesuan parte hartzen duten enpresak ere, eta, hortaz, bermatu egiten du 

https://www.msc.org/es
https://www.msc.org/es

egokiak izango direla trazabilitatea eta zaintza kate guztiko jarduerak. Arrantzaleku bati MSC 

ekoetiketa urdina eman edo ez erabakitzeko unean, honako alderdi hauek hartzen dira 

kontuan: stockaren egoera (osasuna, arrain kopurua eta iraunkortasuna), ingurumen-

eragina eta prozesu osoaren kudeaketa, arraina harrapatzen denetik apaletara iritsi arte. 

 

 

 

EROSKIk honako hauek saltzen ditu gaur egun arrantza iraunkorreko MSC zigilu urdinarekin: 

Skrei bakailaoa, Kantauriko antxoa, abakandoa, bakailao gezatua eta surimia. Etorkizunean, 

berriz, espezie gehiago sartzen joango da. 2020rako, espero du arraina 'MSC' 

ekoetiketarekin merkaturatuta urteko bi milioi kilo saltzea. 

Ingurumen eragina gutxitzeko eta bere jardueraren kontsumo arduratsuagoa bultzatzeko, 

EROSKIk burutan hartu du jateko moduan den janaririk ez alferrik galtzea. Hori dela 

medio, Ez Alferrik Galdu programa jarri du martxan; hala, janaria dohaintzan emango die 

elkartasunaren arloan jarduten diren gizarte entitateei. Programa horrek bi helburu ditu: 

batetik, jateko moduan den gauzarik hondatzen ez uztea eta, bestetik, egunerokoan 

produkturik alferrik ez galtzeko kontsumitzaileek duten erantzukizunaz ohartaraztea. 

Baldintzarik onenetan dauden produktuak soilik eskaintzen zaizkie bezeroei. Elikagai 

freskoren batek freskotasuna zertxobait galdu badu edo ontziren bat ez badago behar 

bezala (kolpetxo bat duelako, adibidez, edo bilgarria apurtu zaiolako), kendu egiten dituzte 

EROSKI da Espainian 
txikizkako lehen banaketa 
katea, MSC nazioarteko 
erakundearen ikuskaritza 
gainditu duena; horri esker, 
ziurtatu ahal du bere 
zaintza kateko arrain 
freskoa arrantzaleku 
iraunkorretatik datorrela. 

https://www.msc.org/es

saltokietatik, eta programa honetan parte hartzen duten erakundeei ematen zaizkie. 

EROSKIk emandako elikagai guztiak beti daude iraungitze edo kontsumitze dataren barnean, 

eta kontsumitzeko egoera ezin hobean. 'Ez alferrik galdu' programa aurrera ateratzeko, 

EROSKIk ekintza protokolo bat garatu du; helburua da elkartasun taldeei emandako 

elikagaien segurtasuna ardura handiz zaintzea eta janari freskoei dagokienez hartzailearen 

entitatean ere hotz kateari behar bezala eusten diotela ziurtatzea; izan ere, horrek ere 

berme berak bete behar ditu garraioan eta instalazioetan. Elikagaien eta freskoen ataleko 

produktuak sartzen dira prozedura honen aplikazioan. Espainia osoko ia 50 gizarte 

erakundek osatzen dute kanpoko kolaboratzaileen sarea. Horien artean dira askotariko 

entitateak, hala nola Elikagaien Bankua, Caritas, Gurutze Gorria, Reto a la Esperanza 

elkartea, REMAR eta Familia Ugarien elkartea. 2017an, adibidez, 4.755 tona janari baino 

gehiago eman zituen programa horren bitartez. 

Kontsumitzeko onak dauden janariei irtenbide bat eman ez ezik,  gizakientzat onak ez diren 

beste produktu batzuen balorazioan dihardu EROSKIk. 

Era berean, EROSKIren Ekonomia Zirkularraren programari esker, birziklatze zirkuituak 

ezartzen ditu lehengaietarako. Alde horretatik, alderantzizko logistika prozesuak darabiltza, 

hasi dendetatik eta plataforma eta hornitzaileetaraino. Helburua da berrerabiltzea eta 

birziklatzea eta, hala, hondakinak gutxitzea. Gainera, EROSKIren horniketa kateak milioika 

ontzi logistiko birsailkatu eta berrerabiltzen ditu, sistema zirkular batean.   

 

 

   6. Konpromisoa: TOKIAN TOKIKO PRODUKTUEN ESKAINTZA  

 

Elikadura iraunkorragoarena ez da soilik ingurumenarekin zerikusia duen kontua, gizarteko 

kontuak ere badira. Osasunari eta Iraunkortasunari lotua den EROSKIren seigarren 

konpromisoan, ingurunearen garapen sozial eta ekonomikoa sartzen da, eta, orobat, 

enplegua eta tokian tokiko aberastasuna sustatzea eta kultura gastronomikoa 

errespetatzea. Banaketa enpresa den aldetik, kooperatibak babesa ematen die 

nekazaritzako elikagaiak ekoizten dituzten hornitzaileei, eta hurbileko harremana du 

haiekin; hala, tokian tokiko 2.000 hornitzaile txikiren 20.000 produktutik gora eskaintzen 

du. Eta, eragile soziala den aldetik, bera jarduten den eskualdeetako gizarte gaietan, 

kulturazkoetan eta elkartasunezkoetan inplikatzen da eratu zenetik, eta, hala, enpresako 

etekinen zati on bat itzultzen du leku horietara. 

 

 

 

 

EROSKIren dendak dauden lurraldeetan, tokian tokiko sail bereziak eskaintzen dira produktu 

kategoria guztietan; ingurunean ekoitziak izaten dira. 

 

 7. Konpromisoa: ONGI ETA MERKE JATEA  

 

EROSKIk eragile demokratizatzailea izan nahi du osasunean eta iraunkortasunean, eta hori 

da zazpigarren konpromisoaren helburua. Kooperatibak murriztu egin nahi du merkatuan 

prezioagatik jendeak maiz topatzen duen traba, elikadura orekatua izaten laguntzen 

duten zenbait janaritan. Hala, EROSKIk konpromisoa hartzen du prezio onean eskaintzeko 

elikadura orekatua eta ardurazkoa eramateko behar diren produktuak. Horrez gain, Bezero 

Tokian tokiko 
2.000 hornitzaile 
txikiren 20.000 
produktutik gora 
eskaintzen du 
EROSKIk 

Bazkideei aurrezpen pertsonalizatuko proposamenak egiten dizkie produktu osasungarri eta 

iraunkorragoetan. 

 

 8. Konpromisoa: INFORMAZIO ARGIA ETA GARDENA  

 

EROSKIk konpromisoa hartzen du proposamen komertzialaren informazioa argia eta 

gardena izan dadin (etiketak, eskuorriak, aldizkariak...); horren harira, aukerarik onenak zein 

diren erakutsi eta gomendioak emango ditu, nola eta bezeroarekin harremanetan jartzeko 

egunerokoan darabiltzan euskarriak erabiliz.  

Informazioak kontsumitzaileentzat duen balioa sustatzen du EROSKIk,  funtsezkotzat baitu 

haien interesen defentsarako eta babeserako. Kontsumitzaile informatu batek bakarrik har 

ditzake erabaki arrazionalak.  Horregatik, osasunari lotua den konpromiso hau betetzeko 

ekimenez gain, haren asmoa da informazio zabala, osoa eta egiazkoa ematea elikadura 

osasungarriak duen garrantziari buruz. Horretarako, zenbait tresna eratu ditu, eta tresna 

horiekin kontsumitzaileak informatuko ditu beren hautuen gainean.  

EROSKIk bazkideen, langileen eta bezeroen parte hartzea izaten du, baita beste interes 

talde batzuena ere, non protagonismoa duten enpresan erabakiak hartzeko orduan. Haien 

kezkak, premiak eta proposamenek, kudeaketa aberasten dute, eta erabakigarriak dira 

proposamenen nondik norakoetan, denden diseinuan, produktu sailetan... Gaur egun, 

kontsumitzaileek elikadura orekatua sustatzea eta ardurazko kontsumoa eskatzen dituzte, 

osasunaren eta iraunkortasunaren mesedetan. 

Ikuspegi asko integratzearena kooperatiba honen izaeran dago. Erakundeak, administrazio 

publikoak, GKEak, kontsumo elkarteak, mundu zientifiko eta akademikoa, denak dira 

hizketakideak EROSKIrentzat, eta haiekin batean jarduten da, dituzten eskakizunak eta 

ekarpenak jasotzeko. 5.000 lagunek baino gehiagok lagundu dute osasunaren eta 

iraunkortasunaren aldeko hamar konpromiso hauek prestatzen, eta bide orria nondik den 

markatzen dute. 

Ardurazko kontsumo bat sustatzearenak ez du bultzatzen EROSKI bere dendetako 

produktuak hobetzera eta informazio hobea ematera bakarrik, baizik eta baita era aktiboan 

parte hartzera ere osasunaren arloan. Kooperatibak hitza ematen du eredu objektibo bat 

garatuko duela aurten sorta bakoitzean diren aukera orekatuenez informatzeko eta 

gomendioak emateko. 

1. Ahal den argiena eta gardenena ontzietan ematen den informazioan. 2007an 

dagoeneko, EROSKI aurrendaria izan zen bezeroari informazioa emateko orduan, 

semaforo nutrizionala erantsi zuenean bere markako produktuen ontzien 

aurrealdean. Sistema honen bitartez, kontsumitzaileek begi kolpe batean ikus 

dezakete zenbat kaloria, azukre, gantz, gantz saturatu eta gatz duen produktu baten 

errazio batek, baita egunean kontsumitu beharrekoen ehunekoak ere, hiru 

kolorerekin, berdea, horia eta laranja. Gainera, nutrizioari buruzko beste sinbolo 

batzuk ere baditu semaforoan; horrela, era errazean adierazita datoz zenbait 

produkturen mantenugaiak eta jatorria; orobat, intolerantziak sor ditzaketen 

osagaiak. 

 

2. Bazkieei entzutea hobetzeko. Elkarrekin dihardugu kontsumitzaileak eta beste interes 

talde batzuk, gure osasunaren eta iraunkortasunaren proposamena hobetzeko.  

 

 9. Konpromisoa: LANGILEEN ZAINKETA  

 

Kooperatiba den aldetik, langileek zeregin funtsezkoa eta desberdina dute, eta helburu dira 

bere horretan. Bederatzigarren konpromisoaren parte da osasunean, iraunkortasunean eta 

EROSKI 
aurrendaria 
da Semaforo 
Nutrizionala 
erabiltzen 

ongizatean heztea eta ohitura osasungarriak sustatzea, bizi kalitatea hobetzeko eta 

bezeroak hobeto hartzeko. 

Joan deneko bi urtean, EROSKIk ugaritu egin ditu jendearen heziketarako erabiltzen dituen 

baliabideak:  

1. Bezeroa hobeto hartzea. Langileei prestakuntza ematen zaie osasunaren eta 

iraunkortasunaren arloetan. 2017an, adibidez, 122.000 ordu eman zituzten 6.300 lagun 

prestatzeko. Osasunaren eta iraunkortasunaren arloko edukiak izaten ditu prestakuntzak 

oro har. Prestakuntza horrek berak langileen bizi kalitatea hobetzen du, eta bezeroak 

hobeto hartzeko eta aholkatzeko modua ematen die horrek. 

2. Langileen bizi kalitatea hobetzea. Prestakuntza, aholkularitza, jarduerak, programak eta 

era askotako tresnak eskaintzen ditu, langileentzat eta haien familientzat; helburua da 

elikatzeko ohiturak hobetzea, baita iraunkortasunari begirako ohiturak hobetzea ere. 

 

 

   10. Konpromisoa: BIZIMODU OSASUNGARRIAREN ALDE 

 

EROSKI, kontsumo kooperatiba den aldetik, beti nabarmendu izan da kontsumitzailea 

hezteagatik eta informatzeagatik aukera sanoak eta iraunkorrenak diren hautuak egiteko 

orduan. Kooperatibak EROSKI Fundazioaren eta EROSKI Cluben bitartez bultzatzen du 

heziketa hori. 

40 urte honetan, EROSKIk kalitatezko informazioa zabaldu du osasunaren eta 

iraunkortasunaren gainean bere aldizkariaren bitartez, www.consumer.es, zeinak 5 milioi 

irakurletik gora baititu. 

Era berean, elikadura sanoa eta ohitura osasungarriak sustatzeko bokazioa dela eta, EROSKI 

Fundazioak duen Elikadura Eskolaren bitartez, osasunaren eta elikaduraren arloan 

diharduten profesionalekin kolaboratzen du era aktiboan; horrela, beti dago eguneratuta 

eta  informazioa heda dezake, sektorean barrena, profesionalek informazio zorrotza eta 

http://www.consumer.es/
https://www.escueladealimentacion.es/es

gaurkotasunezkoa jaso dezaten. Bertatik zenbait eduki sortzen dira, eta ekitaldiak 

antolatzen osasunaren eta elikaduraren gaineko ezagutza hedatzeko: hala nola 

gaurkotasuna duten artikuluak, ikerketak eta elkarrizketak, zertaz eta oinarrizko nutrizioaz, 

elikaduraz eta osasunaz, elikadura berrikuntzaz, elikaduraren gaineko legeriaz eta ekitaldi 

zientifikorik garrantzitsuenez. Horrez gain, 2009tik, EROSKI Fundazioak zenbait topaketa 

sustatu ditu, zeinetan osasun arloko profesionalak ez ezik osasunaren arloan kezkak eta 

premiak dituzten herritarrek parte hartu baitute. Helburua beti izaten da gune bat 

eskaintzea, herritarren osasunarekin zerikusia duten gai garrantzitsu eta 

gaurkotasunezkoen inguruan gogoeta egiteko.  

EROSKI Fundazioa, oharturik haur gizentasunaren tasa handitzen ari dela —haurrek gaurko 

egunean dituzten jateko ohiturak eta aisialdia dela medio—, 2012an joera hori 

geldiarazteko heziketa programa bat jarri zuen martxan ikastetxeetan (Elikadura eta Ohitura 

Osasungarrien Heziketa Plana). Horren helburua da elikadura eta ohitura osasungarriak 

sustatzea. Geroztik, 4.200 ikastetxek baino gehiagok parte hartu dute programa horretan. 

Bertan, irakasleei eta ikasleei material egokitua, jarduerak eta tailer praktikoak eskaintzen 

zaizkie, eta material hori Batzorde Zientifiko batek sortu du, zeina alor askotariko 

profesionalez osatua baitago, hala nola medikuak, nutrizionistak eta dietistak, 

psikopedagogoak eta pedagogoak. 

Kontsumitzaileen eskura nutrizio diagnostiko pertsonalerako tresna aurreratuak jartzeko 

apustuan, 2017an, EROSKIk Ekilibria atera zuen, programa aurrendari bat, informazioaren 

teknologia berriak darabiltzana, kontsumitzaileei laguntzeko elikadura osasungarria 

eramaten. Aurrendaria da zerbitzu hori Espainian, eta EROSKI Cluben edozein bazkideren 

eskura dago. Tresna horri esker, nutrizio diagnostiko pertsonalizatua egin ahal dute. Ekilibria 

programara sartzeko, kontsumitzaileek EROSKIren webgunera jo dezakete, 

www.eroski.es/ekilibria, eta hor, izena eman dezakete nutrizioaren gaineko diagnostiko 

pertsonal bat jasotzeko. Hileroko txosten bat da, bezero-bazkidearen erosketen analisia 

aztertuz egiten dena. Azterketa horretan, komunitate zientifikoak gomendatzen dituen 

nutrizio irizpideekin konparatzen da emaitza. Txostenean, erraz ikusteko eta ulertzeko 

moduan adierazten da ea Bezero Bazkideak erabiltzen dituen elikagai taldeak bat datozen 

http://www.eroski.es/ekilibria-club-salud

dieta orekatutzat jotzen diren gomendio zientifikoekin. Diagnostikoa egiteko, etxearen 

osaera hartzen da kontuan (kide kopurua, helduak eta haurrak) eta etxeko otorduen 

maiztasuna. Era berean, bezero-bazkideak bere dietaren eboluzioa ikusi ahalko du, eta 

emaitzak konparatu programan parte hartzen ari diren kontsumitzaileen 

batezbestekoarekin. Diagnostikoaren emaitza zein den, aholku, errezeta eta promozio jakin 

batzuk jasoko ditu batek, bere elikadura orekatzeko orduan lagungarri izan dakizkion. 

Ekilibria, bertan datoz errezeta osasungarrien sorta zabal bat, bere manera eta trikimailu 

berriekin, dieta orekatu bat osatzen duten elikagairik inportanteenak prestatzeko. Era 

berean, edozein kontsumitzailek irakur ditzake, programak berak hautatuta, zenbait berri 

elikaduraz, nutrizioaz eta gaurko joera berriez. Horretaz gainera, erabiltzaileek aukera 

izango dute nutrizio aholkularitzarekin izaten diren elkarrizketetan parte hartzeko; bertan, 

nutrizionista talde bat egongo da aholkuak eta erantzunak emateko. EROSKIk konpromisoa 

hartu du programa hori eboluzionatzeko eta 500.000 kontsumitzaile baino 

gehiagorengana iristeko. 

 

 

 

Programa aurrendari bat 
EROSKIren Ekilibria, 
informazioaren 
teknologia berriak 
erabiltzen dituena 
kontsumitzaileari 
elikadura osasungarri bat 
eramaten laguntzeko. 


